
Hari Matematik Sedunia 2023 - Pi Day 2023

Penulis : Suffina Long 

SHAH  ALAM: Hari Matematik Sedunia 2023 (International
Day of Mathematics - IDM 2023) yang turut dikenali
sebagai  Pi(π)Day adalah acara tahunan yang disambut
oleh Kolej Pengajian Perkomputeran, Informatik &
Matematik (KPPIM) Universiti Teknologi MARA pada 14 Mac
setiap tahun. Tarikh ini juga dikenali sebagai Pi Day kerana
ia melambangkan tiga digit pertama pemalar matematik
untuk pi (π), iaitu 3.14. Penganjuran bagi Pi Day ini juga
telah diiktiraf oleh UNESCO sejak 26 November 2019.

Oleh itu, bagi menyokong usaha memartabatkan
sambutan Pi Day untuk tahun 2023, KPPIM dengan
kerjasama Persatuan Matematik Malaysia (PERSAMA),
telah menganjurkan Hari Matematik Sedunia peringkat
UiTM dengan pelbagai aktiviti seperti pertandingan dalam
talian, bengkel matematik dan juga program webinar.  

Bagi pengisian webinar pula, ianya telah diadakan pada
kemuncak sambutan Hari Matematik Sedunia iaitu pada
14 Mac 2023 yang bertemakan “Mathematics in Malaysian
Heritage.” Webinar tersebut telah menampilkan dua ahli
panel dałam bidang ethnomatematik dari Kolej Pengajian
Perkomputeran, Informatik & Matematik (KPPIM) iaitu Pn
Wan Norliza Wan Bakar, Pensyarah Kanan, UiTM Cawangan
Kelantan, Kampus Machang dan Pn Suffina Long,
Pensyarah, UiTM Cawangan Sarawak, Kampus Mukah
yang masing-masing membentangkan tajuk
“Mathematics in Kelantan Handicraft” dan “Mathematics
in The Melanau Culture”.  Perkongsian webinar tersebut
telah menarik perhatian pelbagai lapisan masyarakat
bagi  menonjolkan konsep Matematik yang melibatkan
warisan dan budaya dalam masyarakat Malaysia yang
begitu unik kerana masih banyak lagi belum diterokai. 

